
Åvddåtjála 
Báhkomæjsstárav åvddånahttet la læhkám ájnas barggo nannitjit sáme 

oahpporesursajt grammatihka ja gielladádjadime hárráj. Sámedikke doarjja ja 

juollodibme l dahkam vejulattjan prosjevtav tjadádit.  

Mij hálijdip aj gijttet referánssajuohkusijt, gudi li gæhttjaladdam spelav nuortta-, julev- 

ja oarjjelsámegiellaj. Sijá åtsådallama, javllamusá ja diededime li læhkám ájnnasa 

sihkarastátjit Báhkomæjsstár doajmmá buoragit iesjguhtik gielajn ja la oahppij 

dárbojda hiebaduvvam.  

Sierraláhkáj gijttep Info Vest buorre aktisasjbargo åvdås åvddånahttemprosessa 

tjadá. Sijá viehkke ja teknihkalasj máhtudahka l læhkám guovdátjin spela  

åvddånahtedijn, mij la sihke álkke adnet ja nanos pedagogihkalattjat.  

Prosjæktajuohkusin lidjin Solvår Knutsen Turi, Marit Inger Pulk, Lone Nergård Boine 

ja Aasta Joma Granefjell. Aktan lip åvddånahttám ræjdov mij máhttá åhpadiddjijt ja 

oahppijt doarjjot gå barggi sámegiela grammatihkajn, ja doajvvop Báhkomæjsstár 

spella sjaddá ávkken ja mielludahtten åhpadussaj. 

Báhkomæjsstára birra 

 

Báhkomæjsstár la digitála oahppamnævvo oahppijt 

viehkedittjat systemáhtalattjat hárjjidallat 

værbbasåjådimev nuortta-, julev- ja oarjjelsámegiellaj. 

Spella nanni oahppij morfologijjalasj diedulasjvuodav gå 

vuoset gåktu verba rievddi gå såjåduvvi ájge, lågo ja 

persåvnå gáktuj. Ulmme l nannit grammatihkalasj 

dádjadusáv ja sæmmi båttå åvdedit báhkoboanndudagáv 

ja låhkåmdádjadusáv. Báhkomæjsstár máhttá aneduvvat 

sihke dábálasj åhpadimen ja gielalasj intervensjåvnåjn. 

 

 

Mij la værbba ja værbbasåjådibme? 
Verba li bágo ma dagojda vuosedi, ja juoga mij dáhpáduvvá. Verba máhtti liehket 

duola degu låhkåt, oahppat ja juohket. Sámegielan sieradip finihtta ja infinihtta verbaj 

gaskan. Finihttaverba li verba ma såjåduvvi, såjåduvvi persåvnå, lågo ja ájge milta. 

Infinihtta verba e såjoduvá ja aneduvvi duola degu vuodohábmen jali 

viehkkeværbban.  

Báhkomæjsstár spelan barggi oahppe finihttaverbajn indikatijva hámen. Dahkamusá 

hárjjidahtti værbbasåjådimev ájge, lågo ja persåvnå milta, ja oahppe gærddodi 

ájnnasamos hámijt majt bæjválattjat adni. Dat vaddá tjielgga struktuvralasj vuogev 

gåktu verbajt såjådit, mij la sierraláhkáj ávkálasj oahppijda gudi dárbahi tjielgga ja 

visuálalasj dårjav giellaoahppama hárráj.  

Finihtta verba såjåduvvi guovte ájge milta indikatijva hámen: Dálásjájge (presens) ja 

vássámájge (preterihtta). Buojkulvissan máhtá dán láhkáj verbav viehkeat ájge milta 

såjådit: Mån viegav (presens), Mån viehkiv (preterihtta). Oahppe bessi hárjjidallat 

sieradit dálásjájgev ja vássámájgev iesjguhtik gárgadisminsstarijn.  

Tálla vuosedi galla grammatihkalasj persåvnå gávnnuji. Jus la sáhka avta persåvnå 

birra, de dat merkaj værbba l avtalågon. Gå la sáhka guoktása birra, de dat  merkaj 

guovtelåhko, ja gå la sáhka ienebu gå guovtes, de dat merkaj ieneplåhko. 

Buojkulvissan máhttá såjådit verbav låhkåt dán lahkáj lågo milta: Mån lågåv  

(avtalåhko), Måj låhkin (guovtelåhko), Mij låhkåp (moattelåhko).  

Persåvnnå vuoset grammatihkalasj persåvnnåj. Máhttá usjudallat ságastallamin li 

gålmmå persåvnå: Sån guhti ságas (1. persåvnnå), sån gejna ságas (2. persåvnnå) 

ja sån gen birra ságastuvvá (3. persåvnnå). Buojkulvissan máhttá verbav vuodjat 

såjådit dán láhkáj persåvnå milta: Mån vuojav (1. persåvnnå), Dån vuoja  

(2. persovdna), Sån vuodjá (3. persovdna). 

Gåktu spella l ájádaládum 

Giellaválljim 
Gå oahppe vuostasj bále åvddåbielev rahpi, de 

vierttiji gielav válljit. Báhkomæjsstár spelajn 

máhtá dåssju spellat nuorttasábmáj, 

julevsábmáj ja oarjjelsábmáj. Ij la vejulasj 

spelav dárrogiellaj spellat. Gielav viertti válljit 

åvddål oahppe dahkamusáj barggagåhti, ja 

válljim stivrri sihke bagádallamav, dahkamusájt 

ja hållamsyntiesav. Danen la máhttelis spelav 

gålmå sámegiellaj åhhpadusán adnet. 

 

Åvddåbielle 
Gå oahppe li gielav válljim, de båhti åvddåbælláj gånnå l oanes tjielggidus verba birra 

ja gåktu værbba såjåduvvá. Gájkka tevsta máhtti lågåduvvat hållamsyntiesa viehkijn, 

ja hållamsyntiesa-symbåvllå vuoset gånnå låhkåm máhttá doajmmaj biejaduvvat. 

Åvddåbielen máhtti oahppe válljit dahkamusájt, gæhttjaladdamijn álgadit ja åvdep 

vásstádusájt gádodit. Speladijn máhtti oahppe åvddåbælláj máhttsat jus 

låvdagoadesymbåvlåv dieddeli. 

 

       

 

 

Dahkamusájt válljit 
Dahkamusá li biejadum vællo- ja tsækkorájddon. 

Vællorájdo åvdåsti ájgev ja lågojt, ja tsækkorájdo åvdåsti 

vas persåvnåv. Juohkka rájddo låhpaduvvá tjuoldedum 

dahkamusáj gånnå oahppe bessi hárjjidallat moadda 

såjådimhámij.  

Oahppe válljiji dahkamusáv gå válljiduvvam  

symbåvlåv dieddeli. 

 

 



 

 

Báhkomæjsstár bagádus Bielle 6/11 

Dahkamusájt tjadádit 
Juohkka dahkamusán la gárgadis verbajn mij galggá såjåduvvat. Oahppe válljiji 

rievtes hámev moatten vejulasjvuodan, ja sihke gárgadis ja vásstedimvejulasjvuoda 

máhtti hållamsyntiesa baktu jieddnát lågåduvvat. Åvddånimindikáhtur vuoset man 

guhkás oahppe l dahkamusáj ållim, mij gåvvit ja måvtåstuhttá. 

 

 

Illustrasjåvnå spelan 
Illustrasjåvnå li ájádaládum viehkken oahppijda dádjadittjat makkir såjådimhábme 

gullu báhkuj.   

 

 

Persåvnnå 

Gå ulmusj gåvån allasis giejggi, de merkaj dahkamus  

la vuostasj persåvnån (mån/måj/mij).   

 

 

 

 

 

 

 

 

 

 

 

 

Gå illustrasjåvnå njuolav vuoset, de merkaj dahkamus la 

goalmát persåvnån (sån/såj/sij). 

Gå ulmusj nubbáj giejggi, jali ienep 

ulmutjijda, de merkaj dahkamus la  

nuppát persåvnån (dån/dåj/dij). 

Låhko 

Låhko subtsas galles li gåvån, jali gallásij 

nubbe giejggi. Jus soames giejggi avta 

ulmutjij, de merkaj báhko l avtalågon. 

 

 

 

 

 

 

 

 

Jus soames giejggi gålmmåsij,  

de merkaj báhko l moattelågon. 

 

 

 

 

Ájgge 

Ájgge l mierkkiduvvam ájádusbalvajn. Ájádusbalvva merkaj dahkamus la 

vássámájgen, madi illustrasjåvnå ájádusbalva dagi merkahi dahkamusá li 

dálásjájgen. 

 

 

 

 

 

 

Jus soames giejggi guoktásij, 

de merkaj báhko l 

guovtelågon. 

Symbåvlå spelan 
Spelan aneduvvi aj gievllesymbåvlå ma diededi ájgev, lågov ja persåvnåj birra. 

Njuola gievlen vuosedi værbbaájgev. Njuolla mij vuolus vuoset merkaj dálásjájgge, 

madi njuolla mij maŋus vuoset merkaj vássámájgev.   

Ulmusjlåhko gievlen gåvvidum merkaj makkir lågo birra l sáhka:  Akta ulmusj merkaj 

avtalåhko, guovtes merkaj guovtelåhko ja gålmås jali ienebu merkaj ieneplåhko.   

Gievlen oalges bielen la gævlásj lågujn, mij subtsas makkir persåvnån dahkamus la: 

vuostasj (1), nuppát (2)  jali goalmát persåvnån (3). 

 

Buojkulvissan vuoset dát symbåvllå dahkamus la vássámájgen 

(njuolla maŋus), avtalågon (akta ulmusj gievlen) ja 1. persåvnån 

(låhko 1, baddjen oalges bielen). 

 

 

Dánna vuojná symbåvlåv mij vuoset dahkamusá li dálásjájgen 

(njuolla vuolus), ieneplåhko (ienep persåvnå gievlen) ja 2. persåvnån 

(låhko 2, baddjen oalges bielen). 

 
 
 

Åhpadime barggovuoge 
 

Åvddål oahppe spellagåhti 

Ávttjiduvvá åhpadiddje åhpat gåktu verbajt såjådit åvddål oahppe spellagåhti. 

Duodden åhpadibmáj máhttá spella gærddádit såjådimhámijt. Dákkir gárvedibme 

dahká álkkebun oahppijda dahkamusáj struktuvrav dádjadit. 

 

Speladijn 

Åhpadiddje bierri oahppijt doarjjot modellerimijn ja bagádallamijn. Åhpadiddje máhttá 

duola degu jieddnát ájádallat makkir såjådimhámev válljit, gatjádit gatjáldagájt 

viehkedit oahppev ájádalátjit, jali doarjjot gå oahppe ij dádjada. Spella hiehpá ájnegis 

bargguj ja aktisasjbargguj. Åhpadiddje máhttá oahppij prosessav tjuovvot. 

Gå oahppe li spellam 

Gå oahppe li dahkamusáj gærggam, de oadtju diedov galla vásstádusá li duolla. 

Oahppe máhtti máhttsat ruopptot, vásstádusájt rievddadittjat jali ådåsis gæhttjalit, 

vierttiji de adnet vásstádusá gádodim funksjåvnåv. Navti sjaddá vejulasj spelav adnet 

sihki oahppamij, gærddádibmáj ja árvustallamij. 

 

 

 

 

 

 

 

 

 

 

 

 

 

 

 

Dárkestimdoajmma 
Báhkomæjsstárin la sierra gæhttjalibme majt máhtá tjadádit åvddål ja maŋŋel spela. 

Gæhttjalimen li 15 dahkamusá ma válljiduvvi soajtádagá, ja båhtusa vuorkkiduvvi 

sierra spelaj båhtusijda. Dat vaddá åhpadiddjáj vejulasjvuodav árvustallat oahppij 

åvddånimev ja vuojnnet jus barggo spela baktu l máhtudagáv lasedam. 

Åhpadiddjij dádjadus 
Åhpadiddjen la máhttelisvuohta gæhttjat oahppij åvddånimev spelan ja gæhttjalimij 

båhtusijt. Rubrihkan " Åvddånibme " vuojná dahkamusáj båhtusijt, ja rubrihkan " 

Båhtusa " vuojná gæhttjalime båhtusijt. Dát diehto vaddá buorre vuodov åhpadimev 

hiebadit ja oahppij giellaåvddånimev tjuovvolit.  

Gåvån oadtju åhpadiddje aj visuálalasj diedojt oahppij vásstádusájs. Systiema 

bájnnokåvdå dahki álkkebu vuojnnet majt oahppe li oahppam ja majna sij vierttiji 

ienebut barggat. Ruodná bájnno vuoset oahppe l válljim rievtes vásstádusáv, ruodná 

bájnno vuoset oahppe l válljim boasstot ja vielggis bájnno vuoset ij la vásstedam. Gå 

bájnojt adnep, de dat vaddá jåhtelis ja tjielgga gåvåv oahppe åvddånimes ja máhttá 

liehket vuodon vijddásappot åhpadimev hiebadittjat. 

statped.no 

 

 

 

 

 

 

 

 

 

 

 

 

 

 

 

 

 


